
BIOLOGIYANI OʻQITISHDA OʻQUVCHILARNING IJODIY FIKR  

YURITISH KOʻNIKMALARINI RIVOJLANTIRISH 

 

Xorazm viloyati Xiva shahar 1-son maktabi biologiya  

fani o'qituvchisiDjumaniyozova Matluba Ravshanbek qizi  

 
 

Annotatsiya: Maqolada biologiyani oʻqitishda oʻqituvchi oʻquvchilarning mustaqil va 

ijodiy fikr  yuritish koʻnikmalarini rivojlantirishi yo’llari bayon etilgan. 

Kalit so’zlar: Biologik ta‘lim, tajriba,  kuzatish, mustaqil fikr, ijodiy ish. 

O‘zbekiston Respublikasi Vazirlar Mahkamasining 2017 yil 6 apreldagi 187- sonli 

“Umumiy o‘rta va o‘rta maxsus, kasb-hunar ta‘limining davlat ta‘lim  standartlarini tasdiqlash 

to‘g‘risida”gi qarorida Davlat ta‘lim standartining asosiy  printsiplaridan biri o‘quvchi shaxsi, 

uning intilishlari, qobiliyati va qiziqishlari  

ustuvorligiga asoslanishi ko‘rsatib berilgan.   

Biologik ta‘lim mazmunining uchinchi tarkibiy qismini ijodiy faoliyat  

tajribalari tashkil etib, mazkur faoliyatni tarkib toptirish uchun, avvalo,  oʻquvchilarda 

mustaqil va ijodiy fikr yuritish koʻnikmalarini tarkib toptirish lozim.  

Fikr inson faoliyati, uning oʻz kuchi, qudrati va bilimini tashkil etuvchi 

ma‘naviy-insoniy sifatidir. Fikr rivoji ijtimoiy-iqtisodiy taraqqiyotning asosiy  

harakatlantiruvchi kuchi boʻlganligi uchun, biologiyani oʻqitish jarayonida  oʻquvchilarning 

mustaqil va ijodiy fikr yuritish koʻnikmalarini rivojlantirish zarur.    

Biologiyani oʻqitishda oʻqituvchi oʻquvchilarning mustaqil va ijodiy fikr  yuritish 

koʻnikmalarini rivojlantirish uchun oʻqituvchi, avvalo:  

 - oʻquvchilarning darsda mustaqil ishlashlari uchun oʻquv topshiriqlarini  tuzishi, 

biologik ob‘ektlar, tabiatdagi mavsumiy oʻzgarishlarni oʻrganish maqsadida  tajriba va 

kuzatish oʻtkazish yuzasidan koʻrsatmalar tayyorlashi;  

 - oʻquvchilarning qiziqishlarini hisobga olgan holda ularning mustaqil  ta‘limi uchun 

qoʻshimcha adabiyotlar va multimedialarni tanlashi lozim;   

 - oʻquvchilarning mustaqil va ijodiy fikr yuritish koʻnikmalarini rivojlantirish uchun 

ta‘lim-tarbiya jarayonida rivojlantiruvchi ta‘lim texnologiyasini qoʻllash  zarur.   

 Oʻquvchilarda ijodiy fikr yuritish koʻnikmalarini rivojlantirishda oʻqituvchi  tahlili y 

fikr yuritishning tarkibiy qismlaridan, xususan, mustaqil fikr yuritish  koʻnikmalaridan 

foydalanishi mumkin. Shuni qayd etish kerakki, oʻquvchilarda  mustaqil fikr yuritish 

koʻnikmalarini rivojlantirmay turib, ijodiy fikr yuritish  koʻnikmalarini shakllantirish va 

rivojlantirish mumkin emas. Oʻquvchilar ijodiy  faoliyat tajribalarini egallashda aqliy faoliyat 

usullari boʻlgan oʻrganilayotgan  ob‘ektni tahlil qilish, taqqoslash, tarkibiy qismlarga ajratish, 

sintezlash, sabab-oqibat  bogʻlanishlarini tasavvur qilishi, umumlashtirish va xulosa yasashni 

egallagan  boʻlishlari lozim. Shundagina oʻquvchilar ijodiy faoliyatning asosini tashkil  

etadigan xususiyatlar:   

 - tanish ob‘ektlarning yangi xususiyatlari va vazifalarini topishi;  

 - tanish vaziyatlardagi muammolarni mustaqil ravishda hal etish;   

 - bilim va koʻnikmalarni yangi kutilmagan vaziyatlarda qoʻllash orqali muammoni  hal 

etish;   

 - oʻzlashtirgan bilim va koʻnikmalarni amaliyotda ijodiy qoʻllashga oʻrganishi  

mumkin.    

Oʻquvchilarda mustaqil va ijodiy fikr yuritish koʻnikmalarini  rivojlantirishning muhim 

sharti, oʻquvchilarning oʻz fikrlarini dalillash va asoslash  sanaladi. Shu sababli, 

oʻquvchilarning mustaqil va ijodiy fikr yuritish koʻnikma,  malakalari, asosan, zamonaviy 

yondashuvlarga asoslangan ta‘lim texnologiyalardan  foydalanish orqali rivojlantiriladi. 

Jumladan, muammoli, hamkorlikda oʻqitish,  didaktik oʻyin texnologiyalaridan ta‘lim 

jarayonida foydalanish orqali oʻquvchilarda  ijodiy faoliyatlarini rivojlantirish samaradorligi 

yuqori hisoblanadi.  Biologiya fani  bo‘yicha oʻquvchilarda ijodiy faoliyatlarini 

rivojlantirishda o‘quv ishlarining darslar  va ular bilan bog‘liq bo‘lgan ekskursiyalar, uy 

ishlari, darsdan tashqari ishlar va  sinfdan tashqari ishlar kabi shakllarida ijodiy izlanish 

xarakterdagi topshiriqlar  berish tavsiya etiladi.    

Masalan, Odam va uning salomatligi oʻquv kursida “Odamning kunlik ovqat  ratsionida  

zarur boʻlgan oqsil, yogʻ, uglevodlar va energiya miqdorini aniqlash”  mavzusidagi 

laboratoriya mashgʻulotini kichik guruhlarda tashkil etib, ularga  quyidagi topshiriqlar tavsiya 

etiladi:    

1-guruh. Oʻrta yoshli, aqliy va yengil jismoniy mehnat bilan shugʻullanuvchilar  uchun 

bir kecha-kunduzda sarf qilinadigan energiya miqdoriga muvofiq holda  ularning ovqat 

ratsionini tuzing.    

2-guruh. Oʻrta yoshli, ogʻir jismoniy mehnat bilan shugʻullanuvchilar uchun bir  

kechakunduzda sarf qilinadigan energiya miqdoriga muvofiq holda ularning ovqat  ratsionini 

tuzing.   

 3-guruh. Boshlangʻich sinf oʻquvchilari uchun bir kecha-kunduzda sarf qilinadigan  

energiya miqdoriga muvofiq holda ularning ovqat ratsionini tuzing.              

 4-guruh. Oʻsmir yoshdagi oʻquvchilar uchun bir kecha-kunduzda sarf qilinadigan 

energiya  miqdoriga muvofiq holda ularning ovqat ratsionini tuzing.  

  Ijodiy izlanishlar quyidagi bosqichlarda tashkil etilishi maqsadga muvofiq:   1. Ijodiy 

izlanish maqsadini aniqlash, mazkur maqsadga muvofiq mustaqil ishlarni  tashkil etish, guruh 

a‘zolari oʻrtasida fikr va axborot almashinuvini amalga oshirish.     

2. Olingan natijalarni tasavvur qilish va uni loyihalash.   

3. Maqsadni amalga oshganligi va olingan natijani tahlil qilish.   

4. Zarur hollarda tegishli oʻzgartirishlar kiritish.   

Xulosa qilib aytganda, biologiya ta‘limida o‘quvchilar ijodiy faoliyatlarni  

rivojlantirishda zamonaviy ta‘lim yondoshuvlariga asoslanish hamda o‘quvchi  shaxsini 

kompetentliligini ta‘minlashga qaratilgan ta‘lim texnologiyalaridan  foydalanish ta‘lim-tarbiya 

samaradorligini oshiradi.   

